
				এই পাতাটির মুদ্রণ সংশোধন করা প্রয়োজন। 
রবীন্দ্র-রচনাবলী
রহস্ত সমুদ্রতল উন্মথিয় উঠে উপকুলে
রত্ন মুঠি মুঠি ॥
তুমি সে আকাশভ্ৰষ্ট প্রবাসী আলোক, হে কল্যাণী,
দেবতার দূতী ৷
মত্যের গৃহের প্রান্তে বহিয়া এনেছে তব বাণী স্বর্গের আকুতি ।
ভঙ্গুর মাটির ভাণ্ডে গুপ্ত আছে যে অমৃতবারি মৃত্যুর আড়ালে,
দেবতার হয়ে হেথা তাহারি সন্ধানে তুমি, নারী, দু-বাহু বাড়ালে ॥
তাই তো কবির চিত্তে কল্পলোকে টুটিল অর্গল
বেদনার বেগে, মানসতরঙ্গ তলে বাণীর সংগীত-শতদল
নেচে ওঠে জেগে । স্বপ্তির তিমির বক্ষ দীর্ণ করে তেজস্বী তাপস
দীপ্তির কৃপাণে ; বীরের দক্ষিণ হস্ত মুক্তিমন্ত্রে বজ্র করে বশ,
অসত্যেরে হানে ॥
হে অভিসারিক, তব বহুদূর পদধ্বনি লাগি, আপনার মনে,
বাণীহীন প্রতীক্ষায় আমি আজ এক বসে জাগি,
নির্জন প্রাঙ্গণে ।
দীপ চাহে তব শিখা, মৌনী বীণা ধেয়ায় তোমার
অঙ্গুলি-পরশ ।
তারায় তারায় খোজে তৃষ্ণায় আতুর অন্ধকার
সঙ্গস্থধারস ॥

